Ներաշխարհ

Երազ
Երազը ոչ մի կերպ չի բացատրվում: Շատերը համոզված են, որ երազները կանխորոշում են մեր ապագան: Իհարկե անմասն չեն մնում նաև գիտնականները, ովքեր փորձում են բացահայտել այդ երեւույթը: 

Սակայն ամեն ինչ շարունակում է գաղտնիք մնալ…
1.Մարդը մոռանում է տեսած երազների 90%-ը

Այս փաստը վաղուց արդեն նորություն չէ ու հազիվ թե ինչ-որ մեկին զարմացնի: Պարզապես հետաքրքիրն այն է, որ մոռացվում է ոչ թե երազի 1/3-րդը կամ կեսը, այլ ամբողջ 90%-ը: Պատկերացնում եք, չէ՞, ինչքան հետաքրքիր բաներ են դուրս մնում մեր հիշողությունից: Երևի շատ-շատերը ամեն ջանք կթափեին հիշելու համար ամբողջ երազը: Ի՞նչ իմանաս` ինչպիսին կլիներ իրականությունն այդ դեպքում: 
2. Բոլորն են երազներ տեսնում

Իհարկե բոլորս էլ տարբեր երազներ ենք տեսնում, քանի որ տարբեր ենք: Պարզապես մեզանից ոմանք հիշում են երազները, իսկ ոմանք էլ ընդհանրապես` ոչ, ինչի արդյունքում էլ մշտապես պնդում են, թե իրենք երազներ չեն տեսնում:
3. Արտաքին գործոններն ազդում են մեր երազների վրա

Իսկապես մենք շատ հաճախ տեսնում ենք երազներ, որոնք «պատճառ են ինչ-որ ձայների, հոտերի, հպումների, անգամ սենյակի ջերմաստիճանի կամ բարձի փափկության: Այս ամենն ազդում է ինչպես քնի ֆիզիոլոգիական կողմի, այնպես էլ երազի բովանդակության վրա:

Հաճախ մեր երազները արտացոլում են օրվա կատարվածը: Այն ապրումներն ու հույզերը, որոնք ուղեկցել են մեզ օրվա ընթացքում, անմիջապես և ավելի բուռն կերպով արտացոլվում են մեր երազներում: Շատերը նույնիսկ բարձրաձայն արտահայտում են այն ամենը,ինչ կատարվում է երազում:
4. Երազը միշտ այն չէ, ինչ թվում է

Երազների պես խորհրդավոր երևույթների դեպքում մի քիչ դժվար է շատ հասկանալի բացատրություն գտնելը: Երազը խորհրդանիշների լեզու է, որի միջոցով մեր ենթագիտակցությունը “շփվում է” գիտակցության հետ: Երազների մեծ մասն արտահայտում է այս կամ այն զգացմունն ու զգացողությունը:
5. Կան մարդիկ, ովքեր սև ու սպիտակ երազներ են տեսնում

Այո՛, երազներ տեսնում են բոլորը, բայց մարդկանց 12%-ը տեսնում է միայն սև ու սպիտակ երազներ: Գիտնականները դեռևս չեն կարողանում բացատրել, թե` ինչու: Բայց փաստը փաստ է մնում. կան մարդիկ, ովքեր երբեք գունավոր երազներ չեն տեսնում: 
6. Երազում մենք տեսնում ենք միայն այն մարդկանց, որոնց իրական կյանքում ինչ-որ տեղ տեսել ենք:

Մեր ուղեղը երբեք նոր կերպարներ չի հորինում: Փաստն ապացուցվել է բավականին վաղուց: Օրինակ` 40 տարեկանում մենք կարող ենք տեսնել այն մարդուն, ով 35 տարի սարքում էր մեր պապիկի մեքենան: Կյանքի ընթացքում մենք միլիոնավոր մարդկանց ենք հանդիպում, ովքեր հետագայում դառնում են մեր երազների հերոսները:
7. Երազները կանխում են նյարդային պոռթկումները

Երազները ինչպես մեր գիտակցական, այնպես էլ ենթագիտակցական ցանկությունների մարմնացումներն են: Հենց երազներն էլ օգնում են մեր նյարդային համակարգը կայուն պահելուն: Հոգեբանները կատարել են փորձեր, որոնց մասնակիցներին թույլ են տվել քնել 8 ժամ և արթնացրել են հենց այն պահին, երբ հասել է “երազի պահը”: Որոշ ժամանակ անց փորձի մասնակիցները սկսել էին առանց պատճառի նյարդայնանալ և ագրեսիվ վարք ցուցաբերել:

Լուսինե Սարգսյան
www.ardarutyun.am
